
Նախագծով սահմանվել է, որ Հանձնաժողովի կազմում ընդգրկվում են միայն Հայաստանի Հանրապետության պետական եկամուտների կոմիտեի (այսուհետ՝ Կոմիտե) ներկայացուցիչները: Նշված դիրքորոշման հիմնական պատճառներն են.
· Հարկային և մաքսային ծառայությունների (այսուհետ՝ ծառայություն) առանձնահատկությունները, ինչպես նաև այն հանգամանքը, որ Կոմիտեի հարկային կամ մաքսային ծառայությունների թափուր  հաստիքների համալրումը անձնակազմի կառավարման գործընթաց է և Կոմիտեի պաշտոնատար անձանցով կազմված Հանձնաժողովը կարող է երաշխավորել մասնագիտական առումով տվյալ պաշտոնի նպատակներին և խնդիրներին համապատասխան կադրերի ընտրությունը:
· Ծառայություններում հաստիքների թվաքանակը, հետևաբար նաև հնարավոր մրցույթների մեծ ծավալը: 
Այս պարագայում յուրաքանչյուր մրցույթի համար այլ մարմնից ներկայացուցիչ ընդգրկելու գործընթացը ռեսուրսների բավարարման տեսանկյունից կարող է խոչընդոտներ առաջացնել մրցույթի կազմակերպման համար: 
· Այն հանգամանքը, որ «Հարկային ծառայության մասին» օրենքի 1-ին հոդվածի 2-րդ մասի և «Մաքսային ծառայության մասին» օրենքի 2-րդ հոդվածի 2-րդ մասով սահմանվում է, որ հարկային և մաքսային ծառայողների աշխատանքային հարաբերություններին վերաբերող հարցերը, որոնք կարգավորված չեն «Հարկային ծառայության մասին» և «Մաքսային ծառայության մասին» օրենքներով, կարգավորվում են «Քաղաքացիական ծառայության մասին» և «Հանրային ծառայության մասին» օրենքներով: Իսկ «Քաղաքացիական ծառայության մասին» օրենքի նոր կարգավորումներով մրցույթների անցկացման նախկին կիսակենտրոնացված համակարգից անցում է կատարվել մրցույթի անցկացման ապակենտրոնացված համակարգին, որով, մրցույթների կազմակերպման և անցկացման ողջ պատասխանատվությունը դրվել է համապատասխան մարմինների վրա,  ինչով  մարմիններին ընձեռնվել է հնարավորություններ ստեղծել առողջ մրցակցային պայմաններ, անձնակազմը համալրել ավելի մրցունակ և կոմպետենտ կադրերով, ինչպես նաև անձնակազմը մասնագիտական առումով համապատասխանեցնել տվյալ մարմնի նպատակներին և խնդիրներին:
· Նախագծով սահմանված է, որ Հանձնաժողովը կազմված է առնվազն 5 անդամից, ինչպես նաև Հանձնաժողովը իրավազոր չէ, եթե անդամների թիվը 5-ից պակաս է, 
Այս պարագայում Հանձնաժողովի կազմում Հայաստանի Հանրապետության վարչապետի և ֆինանսների նախարարության ներկայացուցչի ընդգրկման դեպքում Հանձնաժողովի իրավազորության ապահովման տեսանկյունից խնդիրների առաջացման հավանականությունը մեծանում է: Փորձը ցույց է տալիս, որ աշխատանքային ծանրաբեռնվածությամբ պայմանավորված վերոնշյալ պաշտոնատար անձանց մասնակցությունը մրցույթի ողջ ընթացքին լինում է անհնար:

